
GOUVÈNÈ CUOMO DEPLWAYE SANT KÓMANN MOBIL DFS NAN BRANCHPORT POU EDE VIKTIM 

INONDASYON YO NAN ZÓN FINGER LAKES 

 

Anplwaye ki fòme yo disponib pou ede avèk pwoblèm asirans de 8 a.m. a 3 p.m.,Jedi nan bibliyotèk 

piblik Branchport 

 

Rezidan yo ka jwenn èd tou lè yo rele nan liy telefòn Dezas DFS gratis, 1-800-339-1759 

 

Gouvènè Andrew M. Cuomo te deplwaye jodia Sant Kòmann Mobil Depatman Sèvis Finans (DFS) la nan 

Branchport nan Konte Yates pou ede pwopriyetè kay ak biznis ki viktim nan inondasyon an. Gouvènè Cuomo 

te prezante tou resous ak konsèy pou viktim k ap negosye ak konpayi asirans yo pou ede yo jwenn sekou 

kòmsadwa san pèdi tan, tankou posiblite pou yo rele yon Liy Asistans Katastwòf DFS nan 1-800-339-1759. 

 

“Kominote yo nan Konte Yates ak nan tout vwazinaj la dènyènman te eksperimante kèk nan pi move 

inondasyon depi plizyè deseni, e Eta ap fè tout sa ki posib pou ede pwopriyetè kay ak biznis yo rekipere 

ak devlope,”Gouvènè Cuomo te deklare. “Semèn pase Eta te anonse finansman ak asistans ki disponib 

pou ede pwopriyetè kay ak biznis yo retounen sou pye yo. Pou plis sipò, Eta ap deplwaye Sant Kòmann 

Mobil DFS nan Branchport pou ofri èd ak konsèy a viktim inondasyon yo negosye ak konpayi asirans yo 

kidonk yo kapab kòmanse pwosesis pou rebati kay ak lavi yo.” 

 

Gouvènè Adjwen Robert J. Duffy te deklare, “Domaj inondasyon sa yo te koze nan Konte Yates se te 

devastasyon, avèk tout kominote yo kap ede youn lòt te kòmanse ap evalye dega yo. Pandan dènye 

semèn ki sot pase yo mwen te nan Konte Yates pandan plizyè fwa, e asistans sa ki nesesè anpil pral yon 

enstriman kòm rezidan yo ap travay pou rebati pi byen ak pifò. Mwen ankouraje nenpòt moun kap 

chèche èd oswa konsèy pou itilize sèvis pwofesyonèl ki fòme sa yo pou kòmanse wout ki mennen nan 

rekiperasyon an.”  

 

Sipè-entandan Sèvis Finansye Benjamin M. Lawsky, te deklare, “Rebati apre yon inondasyon kapab 

eksepsyonèlman difisil e li kapab yon eksperyans redoutab. Nou pral fè tout sa nou kapab pou ede 

pwopriyetè kay ak biznis ki afekte yo pou yo retabli osi rapidman ke posib. Gen etap enpòtan moun yo 

kapab pran pou akselere reklamasyon asirans yo ak jwenn sekou rapidman.” 

Vandredi pase, Gouvènè Adjwen Duffy te anonse nouvo Pwogram Asistans pou Rekiperasyon Dezas nan 

Konte Yates, li te kreye an repons a gwo lapli mwa me a. Nan pwogram lan, mèt kay ak lokatè yo ki se 

viktim inondasyon kapab aplike pou jiska $10,000 dola asistans pou dezas. Ti biznis yo elijib pou jiska 

$25,000 dola fon rekiperasyon. Sant Kòmann Mobile DFS pral gen aplikasyon disponib oswa viktim elijib 

yo kapab jwenn yon aplikasyon ak enfòmasyon anplis nan http://www.nyshcr.org/programs/nys-flood/. 

Aplikasyon yo pou asistans rekiperasyon dwe make apre dat 6 jen.  

 

Darryl C. Towns, Komisyonè/PDG New York State Homes & Community Renewal, te deklare, “Aplikasyon 

yo te trete pandan nap pale a, e pwopriyetè kay, lokatè ak biznis yo kapab atann ke yo pral resevwa chèk 

nan bwat lèt yo semèn sa a. Gouvènè a te chaje ajans eta yo pou yo jwenn èd pou viktim inondasyon 

Konte Yates yo ak bay asistans imedya pou rekiperasyon. Nap travay etwatman avèk DFS ak DHSES pou 

bay èd ki dezespereman nesesè a moun yo ki gen difikilte pou rekipere apre domaj tanpèt grav mwa me 

a nan Penn Yan.” 

 

Deplwaman Sant Kòmann Mobil ak Liy Asistans Katastwòf DFS 

 

Sou direksyon Gouvènè Cuomo, reprezantan DFS yo pral disponib nan Sant Kòmann Mobil Ajans la de 8 

a.m. a 3 p.m., Jedi, 29 Me, nan bibliyotèk piblik Branchport, ki lokalize nan: 3699 NY 54A, Branchport, 

New York, 14418. 

 

Anplis, moun yo ki te afekte pa inondasyon an kapab egalman jwenn èd lè yo rele Liy Asistans Dezas nan 

1-800-339-1759, ki gen pèsonèl disponib nan semèn de 8:00 a.m. a 4:30 p.m.  

 

Resous pou Viktim, Konsèy pou Negosyasyon ak Konpayi Asirans 

 

Lòt resous ak konsèy pou fanmi ak biznis ki afekte yo gen ladan etap pou ede asire ke reklamasyon yo 

trete rapidman, ansanm avèk enfòmasyon sou fason pou depoze yon plent si asire yo pa kapab rezoud 

konfli avèk konpayi asirans yo. 

 

Depoze reklamasyon yo rapidman -- Yo ankouraje pwopriyetè kay ki pèdi byen pou yo fè reklamasyon 

asirans nan konpayi asirans yo san pèdi tan apre yo fin fè pèt yo. Li enpòtan pou bay nimewo kontra yo 

ak tout enfòmasyon ki itil pou pèt la. Pou byen dokimante pèt la, pwopriyetè kay yo ta dwe fè foto oswa 

videyo ki montre limit pèdans yo anvan yo netwaye domaj la. 

 

Fè reparasyon ki nesesè yo -- Pwopriyetè kay yo ta dwe pwoteje pwopriyete yo kont plis domaj apre yon 

pèt, men yo ta dwe fè reparasyon nesesè yo sèlman pou anpeche plis domaj nan pwopriyete, tankou 

kouvri fenèt ki kraze. Reparasyon pèmanan yo pa ta dwe fèt jiskaske konpayi asirans yo enspekte pèt yo. 

 

Kenbe dosye rapò avèk reprezantan konpayi asirans yo -- Pwopriyetè kay yo ta dwe kolabore nèt avèk 

konpayi asirans yo, epitou yo ta dwe konsève nan yon jounal tout konvèsasyon yo fè avèk ajans asirans 

lan, tankou non ajan an, ak lè ak dat tout koutfil oswa vizit yo. Yo ta dwe fè swivi alekri ak reprezantan 

yo pou dokimante sa yo konprann nan konvèsasyon yo ak reprezantan yo. 

Fè envantè Byen w yo -- Bay konpayi asirans ou a yon envantè detaye tout pyès ak pwopriyete pèsonèl 

ki kraze. Sa gen ladan reparasyon, tankou deklarasyon kat kredi oswa lòt dokiman ki montre valè atik yo.  

 

Domaj Inondasyon -- Yo fè pwopriyetè kay yo sonje domaj inondasyon jeneralman garanti sèlman nan 

asirans pou inondasyon, ki se yon pwogram federal FEMA ap administre. Pwopriyetè kay ki gen asirans 

pou inondasyon epi ki gen domaj lakay yo akòz inondasyon yo ta dwe fè reklamasyon nan asirans sa. 

Anplis, pwopriyetè kay dwe pran tan yo pou byen li tou politik yo pou asire yo konprann ki domaj ki 

kouvri epi nan ki sikonstans. Pou jwenn lòt enfòmasyon sou asirans inondasyon, tanpri vizite Sant 

Resous Asirans Inondasyon an sou sitwèb DFS la http://www.dfs.ny.gov/consumer/flood_info.htm. 

 

Kenbe resi w yo si w deplase pandan reparasyon yo -- Si w bezwen abite lòt kote pou rete pandan yon 

tan pandan kay ou ap repare, sere resi ak lòt dokiman sou depans ou nan moman sa. 

 

Fè Reklamasyon -- Mèt kay yo ki pa kapab rezoud konfli avèk konpayi asirans yo kapab kontakte DFS 

pou depoze yon plent nan lokasyon sit entènèt ki annaprè a, 

http://www.dfs.ny.gov/consumer/fileacomplaint.htm. DFS envestige tout plent li resevwa yo. 

 

Enfòmasyon sou asirans pwopriyetè yo -- Ou kapab jwenn lòt enfòmasyon nan Sant Resous Asirans 

Pwopriyetè Kay sou sitwèb Depatman Sèvis Finans lan nan: 

http://www.dfs.ny.gov/consumer/home_resources.htm.  

